
Ro Ta Paulus Ibeede Pa
Pilemon

1 Nio Paulus. Nio anbesmbeeze pa Yesu Krisi,
tanata tiur yo ma ingi anbotmbot lela ruumu
sanaana. Nio niamru tonmatizin kiti Timoti, ta
ambeede ro tingi ima pu Pilemon. Paso, nu gab-
gaaba yam pa uraata ki Krisi, mi leleyam pu ilip.
2 Mi moori kiti ta Apia na, aigule tiam ila kini. Mi
Arkipus ta niamnan amporrou pa sua ki Merere,
mi wal ki Krisi tau niomnan kuluplup yom pa
sunnana lela ruumu ku na, aigule tiam ila kizin
tomini.

3 Tamanda Anutu mi Merere Kiti Yesu Krisi ko
tikampe yom, mi timboro yom ma kombot ambai.

Nonoono.

Sunnana ta Paulus ikamam pa Pilemon

4 0 Pilemon, gorgori ta anzuyzul na, motor
ingalygalu, mi agpakurkur Anutu tio pu. 5 Paso
aylenlen) urum kembei nu urla kat ki Merere Kiti
Yesu, mi urur lelem pa Anutu wal kini potomnan
ta boozomen. 6 Urlapana Kkiti ta ilup ti ma tewe
tamen kek. Mi nio anzunzury Anutu be lupuunu
kiti iwe zaala pu ma ute kat kampenana am-
baimbainan boozomen ta imarmar piti tomtom ta
tesekap la ki Krisi i. 7 O tizin, mbulu ku ta urur
lelem pizin tomtom, ta ikam yo ma lelery ambai
kat, mi ipombol yo tomini. Pa nu pombolmbol
Anutu wal kini potomyan, mi kamam zin ma lelen
ambai.

Paulus iurpe Pilemon leleene pa mbesoono kini
Onesimus ta iko pini na

80 Pilemon, nio ler sua ri pu pa uraata ta, ta nio
leler) be kam. Uraata ti, nu so kam, to indeere. Re.
Nu ituru tewe Krisi lene kek. Tana nio anrao anso
kat sua pu, mi afjur sua pu be kam. Tamen leler) be
ankam ta kembei som. 9 Lelen be nu kam uraata
ti paso, nu lelem pio. Tana nio Paulus ta anwe
kolman kek mi injgi anbotmbot lela ruumu sanaana
pa Yesu Krisi zaana na, 10 agso angwi u pa lutuy
Onesimus. Pa nio anbotmbot ruumu sanaana tingi,
mi urlanana ta ilup yam ma ni iwe kembei lutur.*
11 Nonoono, mungu ni mbesoono ku. Tamen iulu-
ulu u pe som. Mi buri na, ni irao be iuulu ituru.

12-13 Tomtom tingi, nio leleyn pini ilip kat. Tana
apso anruuti ma imbot be ikam murim mi iuulu
yo. Pa ingi anbotmbot lela ruumu sanaana paso,
anzzoyaryaara uruunu ambainana. Mi som. Ipgi
anpimiili i ma ima ku mini. 14 Kokena ankam sorok
mbulu sa, mi nu yok som, to anpasaana lelem.
Uraata ambainana ta anzzo pa i, na ansombe nu
itum kam raama lelem, to ambai. Tana leler) be
anmanmarnu pa som.=

15 Mi takankaana pa. Mbulu ta Onesimus izemu
pa mazwaana ri tingi, inako Anutu zaala kini be

itoori ma iwe Krisi lene. Naso imiili ma ima ku
mini be niomru kombotmbot ma alok. 16 Mi ni
isombe ima, nako re i kembei murggu som. Ko ipa

ndel ri. Pa muygu, ni mbesoono ku men. Mi ingi
ko re i kembei tonmatiziry ki Krisi ta nu lelem pini
ilip. Nio ti leley pini tomini. Mi nu ko lelem pini

% 1:10: 1Kor 4:15;Kol4:9 * 1:14: 2Kor 9:7

ilip kat. Paso, ni ko iwe mbesoorno ambairana kat
pu, mi ni tonmatiziry) ku ta ki Merere i tomini.*

17 Tana nu sombe re yo kembei nu gaabanom,
nako lelem ambai pini mi kami kembei ta nu kam
yo. 18 Mi sombe ikam noobo mbulu sa pu, som
ikam koror ku sa ma iwe mbun pini, na ur nio
zor) pa be anma to ankot. 19 Re su pa bude suruunu
ti. Ingi nio itur) anbeede. Tana kam ngar pa mbun
kini pepe. Nio ko apkot. Mi tamen itum ko motom
ingalygal mbun biibi ta imbotmbot ku i. Pa nio
ta anwe zaala pu ma kam mbotyana ta ki Anutu i.
20 Tizin, nio lelery be nu uulu yo ma kam uraata
ti pa Merere zaana. Naso swe mbulu ki Krisi, mi
kam ma lelery ambai. 21 Mi nio anbeede ro tingi na,
lelery iwe ru pu som. Nio anute: Nu ko to kalnon).
Mi ko kam ma ilip ma ingi.

22 Ayso anwi u pa koror toro tomini. Parei, ko
irao re ler) murin sa ma imbotmbot? Pa ingi anre
kembeimolo som, to sunnana tiom iur rjonoono, mi
anyooto ma anma ler.

Sua pemetnana

23 Torondo Epaparas, ta ra niamru ambotmbot
lela ruumu sanaana tingi pa Yesu Krisi zaana na,
ni tomini ikam aigule kini pu.* 24 Mi ni itutamen
som. Zin tau tigabgaaba yo pa uraata i, zin tomini
tikam aigule kizin pu. Markus ma Aristakus,
Demas, mi Lukas.®

25 Kampenana ki Merere Kkiti Yesu Krisi ko ise
tiom. Nonoono.

% 1:16: Ep6:9; 1Tim 6:2 ¥ 1:23: Kol 1:7,4:12 % 1:24: Ngo
12:12,19:29, 27:2; Kol 4:14; 2Tim 4:10+

